Liewe vriende

Ons sing nogal soms by sentimentele oomblikke "sal ons ons vriende  ooit vergeet" ... So het ons die naweek afskeid geneem van 'n groot vriend wat ons van sy kinderdae af geken het ...  ons sal hom nie vergeet nie.

Ek kon nie anders by Ehomba as om te dink aan ouma Ragel van der Merwe nie. Sy het saam met die Dorslandtrekkers in Angola gewoon en min of meer 1975 teruggekom na Kunene. Sy het altyd met 'n  bewerige stemmetjie gesing "wie wil saamgaan Hemel toe" en geëindig met "ek wil saamgaan".  Sy is in 1985 daar begrawe en as 'n mens na haar Afrikaans kon luister, "hoor" jy die taalgebruik van "doerie jare." Sy kon ook die geloofsbelydenis in Hoogs Hollands opsê, en gepraat van "aljimmers" en "lammerskaings"  (Labushagne), en perslede week (verlede week).
 

Nietemin van die omtrent 2 000 begrafnisgangers, wie sou kon saamsing "ek wil saamgaan hemel toe"?  Aan die einde van die verrigtinge, was dit die uitdaging wat Erik aan almal gerig het om seker te maak waarheen elkeen oppad is. DIT dan ons GEBEDSVERSOEK vir die week.  Bid ook vir die vd Merwe-gesin vir vertroosting.
 

Jacob is terug van Angola en Jurgens Hendriks sê die byeenkomste was so geseënd ... meer as waarvoor hulle gevra het. VOORBIDDING vir die beplanning wat daaruit voortspruit.  'n Brief volg.
 

Voorbidding vir die Vrouegroep, beplanning vir Wereldbiddag vir Vroue en die Pre primêre onderwysersgroep-afsprake hierdie week.

Ingesluit ook 'n foto van ouma Willemiena wat sukkel om te vertrou dat die Here nou vir haar sal voorsien na Simson se dood - BID dat sy sal besef dat God se trou 'n wesenskenmerk is van Hom - Hy KAN nie  anders funksioneer nie.  Hy is ALTYD getrou, maar dit gaan baie fokus verg omdat daar min infrastruktuur is waar sy bly en sy het nie meer  energie om tuin te maak nie.
 

Mag die Here ons in staat stel om STIL te kan word midde besige programme, sodat ons kan gaan waar Hy ons lei.   Ps 113 Mag Sy Naam geprys word  van vroegoggend tot laataand. Deur ons leefwyse, op enige manier .... behalwe deur sonde.
Groete van die Kunenespan
WILMA
